
Na osnovu člana 9. Zakona o kantonalnim ministarstvima i drugim tijelima kantonalne uprave 

Srednjobosanskog kantona („Službene novine Srednjobosanskog kantona“, broj: 8/03 i 14/03) i Odluke 

Vlade Srednjobosanskog kantona o usvajanju Godišnjeg programa razvoja male privrede 

srednjobosanskog kantona broj: 01-11.7-1753/2024 od 29.02.2024.godine, Ministarsvo privrede 

raspisuje 

J A V N I P O Z I V 

ZA ODABIR KORISNIKA SREDSTAVA SA POZICIJE “SUBVENCIJE PRIVATNIM PREDUZEĆIMA I 

PODUZETNICIMA - POTICAJI PRIVREDI (POTPORA PREDUZEĆIMA U ZAVRŠETKU  

IMPLEMENTACIJE MEĐUNARODNO PRIZNATIH  STANDARDA I KVALITETA)” ZA 2024. GODINU 

 

I PREDMET JAVNOG POZIVA 

Podrška privrednim društavima za uvođenje i implementaciju kvaliteta i standarda EU za 

subvencioniranje troškova uvođenja i implementacije certificiranja i recertificiranja međunarodnih 

standarda (ISO, HACCP, HALAL i drugih standarda), osiguranje CE znaka i njihovo obnavljanje, sa 

ciljem izgradnje inovativne privrede, povećanja konkurentnosti zasnovane na znanju i poticanje 

transfera znanja i tehnologija. 

II PRAVO UČEŠĆA 

(1) Pravo na podnošenje projekata na javni poziv imaju privredna društva 

a) Koji su sa područja Srednjobosanskog kantona; 

b) Koji će projekat realizovati na području Srednjobosanskog kantona; 

 

(2) Privredna društva koja podnose prijave za više projekata dužni su dostaviti prijavu za svaki projekat 

posebno, a Ministarstvo privrede sufinansirat će im samo jedan od projekata iz ovog Programa. 

(3) Nemaju pravo na podnošenje projekta: 

a) Privredna društva koja nisu dostavila izvještaj o implementaciji programa i rezultatima 

ostvarivanja programa po ranije dobivenim poticajnim sredstvima, i kojima od strane Ministarstva 

privrede nije prihvaćen izvještaj. 

b) Privredna društva koja imaju dospjelih a neizmirenih obaveza prema Srednjobosanskom 

kantonu. 

c) Privredna društva koja nisu izmirila obaveze po osnovu javnih prihoda ili nemaju potpisan 

sporazum o odgodi plaćanja (doprinosa za PIO/MIO i zdravstveno osiguranje sa 31.08.2024. godine). 

d) Privredna društva koja ne plaćaju porezne obaveze ili nemaju potpisan sporazum o odgodi 

plaćanja, zaključno sa 31.08.2024.godine. 

e) Privredna društva koji su pod stečajom i likvidacijom. 

III KRITERIJI 

Pri razmatranju podnesenih projekata vrednovat će se sljedeći kriteriji u rasponu od 0 - 50 bodova: 

 

a) Kvalitet prijedloga projekta:maksimalno do 50 bodova  

b) Stepen vlastitog finansijskog učešća: maksimalno do 30 bodova. 

 

c) Značaj projekta za dalji razvoj: maksimalno do 20 bodova.  

 

Da bi ostvarili pravo na sufinansiranje privreda društva u ukupnom zbiru a na osnovu navedenih 

kriterija moraju osvojiti više od 50 bodova. 

 

IV DOKUMENTACIJA I NAČIN PRIJAVE 

Prijave na javni poziv dostavljaju se putem web plaforme „eprivreda“, putem pošte na adresu 

Ministrstvo privrede SBK (Stanična 43, Travnik) ili lično na protokol Vlade SBK. 

Privredna društva i obrtnici koji se prijavljuju putem web platforme, prije podnošenja prijave, su 

dužna da se registruju na web platformi „eprivreda“ (www.eprivreda.ba). Privredni društva i 

obrtnici  dužni su na web platformi „eprivreda“, nakon popunjavanja prijavnog obrasca, učitati 

sljedeće dokumente: 

(1) Obavezna dokumentacija: 

a) Prijedlog projekta koji treba da sadrži (naziv standarda, ukupan iznos finansijskih sredstava sa 

stepenom sufinansiranja, očekivane efekte od uvođenja standarda, opis plana realizacije, iznos 
vlastitih finansijskih sredstava za realizaciju, planirano novo zapošljavanje, plan ulaganja, značaj 

projekta za dalji napredak rast i razvoj i sve druge elemente od značaja za predloženi projekat). 
b) Rješenje iz sudskog registra sa svim pojedinačnim prilozima ili aktuelni izvod iz sudskog registra 

c) Uvjerenje o poreznoj registraciji (identifikacijski broj: ID broj). 

d) Uvjerenje o registraciji obveznika poreza na dodanu vrijednost (ukoliko je po Zakonu o porezu na 
dodanu vrijednost u sistemu). 

e) Obavještenje o razvrstavanju subjekata prema klasifikaciji djelatnosti KD 2010 - Federalnog 
zavoda za statistiku. 

f) Uvjerenje  nadležnih institucija o redovnom izmirenju obaveza po osnovu javnih prihoda ili potpisan 

sporazum o odgodi plaćanja (doprinosa za PIO/MIO,  zdravstveno osiguranje i osiguranje od 
nezaposlenosti sa 31.08.2024. godine). 

g) Listu osiguranih lica izdatu od strane porezne uprave F BiH. 

h) Uvjerenje o izmirenim indirektnim porezima ili potpisan sporazum o odgodi plaćanja za obveznike 

poreza na dodanu vrijednost zaključno sa 31.08.2024. godine. 
i) Uvjerenje nadležnog suda da subjekt nije pod stečajem ili pred likvidacijom (samo za privredna 

društva). 
j) Potpisanu i ovjerenu izjavu o nakani namjenskog korištenja sredstava. 

k) Kopiju lične karte odgovorne osobe. 

l) Potvrdu banke o otvorenom transakcijskom računu 
 

Prijave koje ne sadrže svu potrebnu dokumentaciju, bit će odbaćene i neće biti predmet daljeg 

razmatranja Komisije. Sva priložena dokumentacija mora biti izdana od strane nadležnih sudskih ili 

upravnih organa u F BiH. Dokumentacija ne smije biti starija od 3 mjeseca od dana 

objavljivanja ovog poziva izuzev dokumentacije iz tački b, c), d), e), k). 

 

Privredna društva koja se prijavljuju putem pošte ili lično na protokol Vlade SBK dostavljaju  

svu navedenu dokumentaciju, uz koju prilažu popunjen obrazac Zahtjeva za prijavu, koji se nalazi u 

prilogu Javnog poziva. 

Privredna društva koji se prijavljuju putem pošte ili lično na protokol Vlade SBK podnose prijavu na 

adresu: Ministarstvo privrede Srednjobosanskog kantona, ul. Stanična 43, 72270 Travnik sa naznakom 

PRIJAVA NA JAVNI POZIV ZA ODABIR KORISNIKA SREDSTAVA SA POZICIJE “SUBVENCIJE 

PRIVATNIM PREDUZEĆIMA I PODUZETNICIMA - POTICAJI PRIVREDI (POTPORA PREDUZEĆIMA 

U ZAVRŠETKU  IMPLEMENTACIJE MEĐUNARODNO PRIZNATIH  STANDARDA I KVALITETA)” ZA 

2024. GODINU 

 

Preliminarni rezultati Javnog poziva objavljuju se na web stranici Ministarstva privrede, radi 

eventualnog ulaganja prigovora u roku od osam dana, od dana objave preliminarnih rezultata. 

Konačna Odluka o izboru korisnika podsticajnih sredstava objavljuje se u „Službenim novinama 

Srednjobosanskog kantona“. 

 

(2) Dokumentacija mora biti ovjerena od strane nadležnih organa. 

 

V KOMISIJA 

(1) Ministar Ministarstva privrede Srednjobosanskog kantona imenuje Komisiju koja razmatra i 

vrednuje prijave i sačinjava prijedlog Odluke o dodjeli sredstava. 

(2) Komisija podnosi izvještaj o  radu Ministru Ministarstva privrede privrede sa prijedlogom Odluke o 

dodjeli sredstava. 

(3) Prijedlog Odluke o dodjeli sredstava Ministar Ministarstva privrede Srednjobosanskog kantona 

upućuje Vladi Srednjobosanskog kantona koja donosi Odluku o dodjeli sredstava. 

 

VI NAČIN PRIJAVE 

Prijave sa odgovarajućom dokumentacijom podnose se lično u zapečaćenoj koverti na protokol Vlade 

Srednjobosanskog kantona ili preporučeno putem pošte na adresu: 

Ministarstvo privrede Srednjobosanskog kantona, ul. Stanična 43, 72270 Travnik sa naznakom 

PRIJAVA NA JAVNI POZIV ZA ODABIR KORISNIKA SREDSTAVA SA POZICIJE SUBVENCIJE 

PRIVATNIM PREDUZEĆIMA I PODUZETNICIMA-POTICAJI PRIVREDI (POTPORA PREDUZEĆIMA 

U ZAVRŠETKU IMPLEMENTACIJE MEĐUNARODNO PRIZNATIH STANDARDA I KVALITETA). 

 

VII OSTALE ODREDBE 

(1) Ministarstvo privrede Srednjobosanskog kantona potpisati će Ugovor o implementaciji odobrenih 

sredstava u kojem će biti preciziran način, dinamika i nadzor nad trošenjem istih. 

(2) Ministarstvo privrede Srednjobosanskog kantona ne snosi troškove učesnicima Javnog poziva i 

zadržava pravo da Zahtjev prihvati u cijelosti, djelimično ili ga u potpunosti odbije u bilo koje 

vrijeme prije zaključivanja ugovora. Prispjela dokumentacija neće se vraćati.  

(3) Rok za podnošenje prijava je 20 (slovima: dvadeset) dana od dana objavljivanja Javnog poziva u 

sredstvima javnog informisanja i web-stranici Vlade Srednjobosanskog kantona                

www.sbk-ksb.gov.ba. 

(4) Nepotpune, neblagovremene i neuredne prijave neće se uzeti u razmatranje. 

(5) Podnosioci prijava koji ne ispunjavaju uslove javnog poziva mogu uložiti Prigovor u roku od 8 

(slovima: osam) dana od dana objave liste na web stranici Vlade Srednjobosanskog kantona. 

(6) Sve dodatne informacije mogu se dobiti svakim radnim danom putem telefona broj: 030/511-217 

od 09,00 do 12,00 sati. 

 

Broj:  05-11-8946/24                                                                                                    MINISTAR 

Travnik,04.11. 2024 .godine                                                                                dr.sci.Sedžad Milanović 

 


